ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 23-Ի ԹԻՎ 981-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ ֆինանսների նախարարություն
	30.11.2022

	
	01/2-1/20905-2022

	  Դիտողություններ և առաջարկություններ չկան:
	
  

	ՀՀ պետական եկամուտների կոմիտե
	30․11․2022

	
	02/3-2/86998-2022

	1․ Նախագծի 1-ին կետում առաջարկում ենք «կարող է ներկայացնել» բառերը փոխարինել «ներկայացնում է» բառերով, և սահմանել լիազոր մարմնի կողմից վկայագրերը (եզրակացությունները (թույլատրող փաստաթղթերը) ևս էլեկտրոնային տրամադրելու դրույթ։ Միաժամանակ, նույն կետում առաջարկում ենք սահմանել նաև, որ անհաղթահարելի ուժի առկայության դեպքերում վկայագրեր (եզրակացություններ (թույլատրող փաստաթղթեր) ստանալու համար լիազոր մարմին տեղեկությունները և փաստաթղթերը, իսկ լիազոր մարմնի կողմից համապատասխան վկայագրերը (եզրակացությունները (թույլատրող փաստաթղթերը) կարող են ներկայացվել նաև թղթային տեսքով, իսկ վկայագրերը (եզրակացությունները (թույլատրող փաստաթղթերը) այլ երկրներ ներկայացնելու անհրաժեշտության դեպքում լիազոր մարմնի կողմից դրանք կարող են տրամադրվել նաև թղթային տեսքով։ 
2․ «Եվրասիական տնտեսական միության մաքսային օրենսգրքի մասին» 11․04․2017թ․ պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի 229-րդ հոդվածի 1-ին կետի համաձայն՝ «Ժամանակավոր արտահանում» մաքսային ընթացակարգի գործողության ժամկետը սահմանափակված չէ՝ եթե այլ բան սահմանված չէ նույն կետի երկրորդ պարբերությամբ: Նույն հոդվածի 2-րդ կետի համաձայն՝ «Ժամանակավոր արտահանում» մաքսային ընթացակարգով ապրանքները ձևակերպելու դեպքում մաքսային մարմինը հայտարարատուի դիմումի հիման վրա, ելնելով Եվրասիական տնտեսական միության մաքսային տարածքից ապրանքների արտահանման նպատակներից և հանգամանքներից, սահմանում է այդ մաքսային ընթացակարգի գործողության ժամկետը: «Մաքսային կարգավորման մասին» օրենքի 158-րդ հոդվածի 2-րդ և 3-րդ մասերի համաձայն՝ ժամանակավոր արտահանման նպատակներից և պայմաններից կախված՝ հայտարարատուն ներկայացնում է «Ժամանակավոր արտահանում» մաքսային ընթացակարգի ժամկետը, որը չի կարող գերազանցել այն գործարքի ժամկետը, որի համաձայն՝ ապրանքները ժամանակավոր արտահանվում են Եվրասիական տնտեսական միության մաքսային տարածքից: Եթե ապրանքների ժամանակավոր արտահանումն իրականացվում է այնպիսի գործարքի հիման վրա, որի համար ժամկետներ նախատեսված չեն, ապա ժամանակավոր արտահանման ժամկետը որոշում և ներկայացնում է հայտարարատուն:
 Հաշվի առնելով վերոգրյալը, առաջարկում ենք Նախագծով փոփոխություն կատարել նաև Հայաստանի Հանրապետության կառավարության 2005 թվականի հունիսի 23-ի N 981-Ն որոշման 1-ին հավելվածի 17-րդ կետի 3-րդ պարբերության մեջ, մասնավորապես հանելով «որը չի կարող գերազանցել Հայաստանի Հանրապետության մաքսային օրենսգրքով սահմանված առավելագույն ժամկետը» բառերը։

	Ընդունվել է։

	ՀՀ արդարադատության նախարարություն
	12․12․2022

	
	/27.2/55260-2022

	Ներկայացված Նախագծով նախատեսվում է փոփոխություններ և լրացումներ կատարել ՀՀ կառավարության 2005 թվականի հունիսի 23-ի N 981-Ն որոշման (այսուհետ՝ Որոշում) մեջ:
Որոշման 1-ին կետով հաստատվում է մշակութային արժեքների արտահանման կամ ժամանակավոր արտահանման իրավունքի վկայագիր (եզրակացություն (թույլատրող փաստաթուղթ) տալու կարգը:
Որոշման նախաբանում՝ որպես լիազորող նորմի, հղում է կատարվում «Մշակութային արժեքների արտահանման և ներմուծման մասին» Հայաստանի Հանրապետության օրենքի 7-րդ հոդվածի 1-ին մասի 5-րդ կետին, որը սահմանում է, որ  Հայաստանի Հանրապետության կառավարությունը հաստատում է մշակութային արժեքների արտահանման կամ ժամանակավոր արտահանման իրավունքի եզրակացության (թույլատրող փաստաթղթի) ձևը և դրա տրման կարգը:
Նկատի ունենալով այն հանգամանքը, որ ոչ վերոնշյալ հոդվածում, ոչ համապատասխան օրենսդրական ակտում չի հիշատակվում վկայագիր եզրույթը՝ հայտնում ենք, որ անհրաժեշտ է մշակութային արժեքների արտահանման կամ ժամանակավոր արտահանման իրավունքի վկայագիր տալու կարգի հետ կապված կարգավորումը վերանայել:
Սույն դիտողությունը վերաբերում  է նաև Նախագծի 5-րդ կետին:
 Միաժամանակ, նախագծի վերաբերյալ հայտնում ենք հետևյալը.
2.Նախագծի վերնագրում «լրացումմները» բառն առաջարկում ենք փոխարինել «լրացումներ» բառով:
3.Նկատի ունենալով այն, որ Նախագծի վերնագրում նախատեսված է «փոփոխություններ» բառը՝ անհրաժեշտ է Նախագծի 1-ին կետում «փոփոխություն» բառը փոխարինել «փոփոխություններ» բառով:
4.Նախագծի 1-ին կետի 2-րդ ենթակետում նշված «2-րդ կետը լրացնել» բառերն անհրաժեշտ է փոխարինել «2-րդ կետից հետո լրացնել» բառերով:
5.Նախագծի 1-ին կետի 2-րդ ենթակետով լրացվող 2.2-րդ կետում պարբերություններն անհրաժեշտ է համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, որոնց համաձայն՝  ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
6.Նախագծի 1-ին կետի 3-րդ ենթակետում «որը» բառից առաջ անհրաժեշտ է լրացնել «ստորակետ» կետադրական նշանը:

	Ընդունվել և խմբագրվել է։

	
	

	
	

	


	
ՀՀ վարչապետի աշխատակզ
	03,01,2023

	
	№ 02/16.11/43476-2022 


	ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅԱՆ
 ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 23-Ի N 981-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ

1. Նախագծի հիմնավորման մեջ առկա են մի շարք տեխնիկական բնույթի վրիպակներ և տառասխալներ, ինչը հնարավորություն չի տալիս նաև հստակ պատկերացում կազմելու առաջարկվող նախագծի կարգավորման առարկայի վերաբերյալ: Առաջարկում ենք բացառել վրիպակները/սխալները և հնարավորինս հստակ ներկայացնել նախագծի ընդունման անհրաժեշտությունը և ակնկալվող արդյունքը:
2. Հայտնում ենք, որ ՀՀ կառավարության 2021 թվականի հոկտեմբերի 21-ի թիվ 1712-Ն որոշմամբ ևս համապատասխան փոփոխություններ են իրականացվել ՀՀ կառավարության 2005 թվականի հունիսի 23-ի N 981-Ն որոշման մեջ, այդ թվում՝ որոշման N 1 hավելվածի 2-րդ կետն է շարադրվել նոր խմբագրությամբ: Հաշվի առնելով, որ սույն նախագծում ևս նախատեսվում է նշված կետը շարադրել նոր խմբագրությամբ, առաջարկվում է քննարկման առարկա դարձնել նաև՝ ինկորպորացման դեպքում հնարավոր տարակարծություներից խուսափելու հարցը (ըստ անհրաժեշտության՝ դիտարկումը լրացուցիչ քննարկելով Արդարադատության նախարարության հետ): 
3. [bookmark: _Hlk123305127]Որոշմամբ հաստատված Հավելված 1-ին 2-րդ կետի համաձայն՝ մշակութային արժեքների արտահանման կամ ժամանակավոր արտահանման իրավունքի վկայագիր (եզրակացություն (թույլատրող փաստաթուղթ) ստանալու համար մշակութային արժեքների սեփականատերը կամ նրա լիազորած անձը (այսուհետ` հայտատու) առձեռն կամ փոստով հայտ է ներկայացնում ՀՀ կրթության, գիտության, մշակույթի և սպորտի նախարարություն (այսուհետ՝ լիազորված պետական մարմին): Նախագծով առաջարկվում է նշված կետը շարադրել հետևալ խմբագրությամբ՝ «Մշակութային արժեքների արտահանման եզրակացություն (թույլատրող փաստաթուղթ) ստանալու համար կազմակերպությունը կամ ֆիզիկական անձը ((բացառությամբ օտարերկրացիների) (այսուհետ` հայտատու) հայտը և ուղեկցող փաստաթղթերը ներկայացնում է էլեկտրոնային եղանակով՝  Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում (www.trade.gov.am) հասանելի «Թույլատվական փաստաթղթեր» (www.sw.gov.am) համակարգի միջոցով ենթահայտ  լրացնելու միջոցով՝ Հայաստանի Հանրապետության կառավարության կողմից սահմանված կարգով նույնականացում անցնելով՝ նույնականացման քարտի միջոցով՝ Հայաստանի Հանրապետության կրթության, գիտության, մշակույթի և սպորտի նախարարություն (այսուհետ՝ լիազորված պետական մարմին):»
   Հաշվի առնելով գործող որոշումը և նախագծում առաջարկվող ձևակեպումը, արդյո՞ք ժամանակավոր արտահանման համար դիմելու գործընթացը բաց/չկարգավորված/ չի մնում՝ սույն նախագծի ընդունման և դրա ինկորպոցման դեպքում:
4. Ամփոփաթերթում Արդարադատության նախարարության կողմից 1-ին կետով ներկայացված  դիտարկումն ընդունվել է, սակայն նախագծի 2-րդ ենթակետում այն ամբողջությամբ իրացված չէ:
5. Նախագծի 2-րդ կետի ա) ենթակետն առաջարկվում է հստակ ձևակեպել՝ բացառելով տեխնիկական բնույթի վրիպակները:
6. Միաժամանակ հայտնում ենք, որ որոշման Հավելված 1-ի 16-րդ կետի համաձայն՝ հայտատուն վկայագրի (եզրակացության (թույլատրող փաստաթղթի) պատճենի վրա ստորագրում է՝ փաստելով վկայագիր (եզրակացություն (թույլատրող փաստաթուղթ) ստանալը: Հաշվի առնելով նախագծով առաջարկվող կարգավորումները, մասնավորապես թույլատվական փաստաթղթերը, բացառությամբ սահմանված դեպքերի, բացառապես էլեկտրոնային եղանակով տրամադրելու մասին, պարզ չէ՝ պատճենի վրա ստորագրելը որ դեպքերին է վերաբերում:

	







Ընդունվել է:




Ընդունվել է ի գիտություն։









Ընդունվել է։





















Ընդունվել է։


Ընդունվել է։


Տեղեկացնում ենք, որ մշակութային արժեքների արտահանման կամ ժամանակավոր արտահանման դեպքերում կազմվում են գործեր, 2 օրինակից։ Հայտատու օտարերկրացիները իրենց օրինակը ստանալուց հետո ստորագրում են մյուս օրինակի վրա, որ իրենք ստացել են եզրակացությունը։Բացի այդ անհաղթահարելի ուժի պարագայում բոլոր հայտատուները։

	17 հունվարի 2023 թվական

	
	N ԿԱ/18-2023

	Փոխվարչապետ Մհեր Գրիգորյանի դիտարկումների հաշվառմամբ, նախագիծը մեկ անգամ ևս քննարկել Պետական եկամուտների կոմիտեի հետ:
	Ընդունվել է։ 2023 թվականի փետրվարի 15-ին ՊԵԿ-ում տեղի է ունեցել հանդիպում։



